
1. Setning  

Anton Kári Halldórsson formaður SOS setur fundinn. 

2. Kjör fundarstjóra og fundarritara 
Formaður tilnefnir Jón G. Valgeirsson sem fundarstjóra og Rósu Sif Jónsdóttur sem fundarritara. 
Er það samþykkt samhljóða. 
 
Formaður felur fundarstjóra stjórn fundarins. 
 

3. Kosning í kjörbréfanefnd  

Lögð er fram svohljóðandi tillaga kjörnefndar að kjörbréfanefnd: 

Kjörbréfanefnd   Sveitarfélag  

Aldís Hafsteinsdóttir   Hrunamannahreppur 

Eydís Indriðadóttir     Rangárþingi ytra 

Sveinn Ægir Birgisson   Sveitarfélagið Árborg 

 

Er tillagan samþykkt samhljóða og tekur kjörbréfanefnd þegar til starfa. 

4. Skýrsla stjórnar 

Anton Kári Halldórsson, formaður flytur skýrslu stjórnar, kynnir hann stjórn sína. Haldnir hafa 

verið sjö stjórnarfundir frá síðasta aðalfundi. 

Hlutverk SOS hefur tekið talsverðum breytingum á undanförnum árum þar sem SOS hefur ekki 

tryggt farveg úrgangs frá aðildarsveitarfélögum nema að litlu leyti. SOS hefur meira verið í 

sértækum aðgerðum s.s. vegna brennslu á dýraleifum og úrgangi úr fitugildrum. Unnið er að því 

að finna lausnir á þeim málum en það gengur þó hægt. Þar spilar stórt hlutverk Orkugerðin sem 

er að gera góða hluti. Það er vaxandi eftirspurn eftir brennanlegum úrgangi. 

Ekki var endurnýjaður samningur við Stefán Gíslason, umhverfisstjórnarfræðing en Elísabet 

Björney Lárusdóttir umhverfissérfræðingur hjá SASS hefur tekið við hluta af verkefnunum sem 

hann var með s.s. varðandi samantekt og að halda utan um úrgangsmagn ólíkra úrgangsflokka á 

starfssvæðinu. 

Samráðsnefnd sorpsamlaga á Suðvesturlandi hafa haldið sjö fundi einnig var skrifað undir 

svæðisáætlun sorpsamlaganna í lok árs 2022. Aðgerðir sem lagðar eru til í svæðisáætlun eru 

samræming söfnunarkerfa, áframhaldandi rekstur Orkugerðarinnar, athugun með uppbyggingu 

og rekstur brennslustöðvar fyrir dýraleifar, fræðsla um mikilvægi endurvinnslu á plastumbúðum 

og heyrúlluplasti, aðskilin sérsöfnun pappa, pappírs og plasts, samstarf um endurnotkun og 

endurvinnslu glerumbúða og vöktun og þróun vegna endurvinnslu úrgangs. Það er mikill 

samstarfsvilji og hefur á öllum fundunum verið til umfjöllunar málefni brennslustöðva og 

orkuvinnslu, og er málið í ágætum farvegi en engar niðurstöður liggja fyrir enn sem komið er. 

Samtal og samvinna sorpsamlaganna hefur aukist og er skýr vilji stjórnar að halda því áfram en 

öll samlögin leggja metnað sinn í að finna farsæla leið fyrir úrgangsmál. 



Áfram er unnið að leit undir mögulegan urðunarstað á Suðurlandi. Mögulega eru svæði sem gætu 

nýst fyrir efnalosun, vinnslu eða geymslu á úrgangi í Kirkjuferjuhjáleigu, á Strönd og Skógarsandi. 

Unnið er áfram að frágangi og viðhaldi í Kirkjuferjuhjáleigu og gengur það vel. Gerður var 

samningur við EFLU um mælingar og vöktun á urðurnarsvæðinu og hafa niðurstöður mælinga 

sýnt að þær mæta kröfum Umhverfisstofnunar, árlegur kostnaður við að halda svæðinu við og 

uppfylla kröfur er hár. 

Á hluthafafundi Orkugerðarinnar í nóvember 2022 var samþykkt að auka hlutafé í félaginu og í 

framhaldi var ráðist í stækkun á húsnæði og kaup á nýjum búnaði til að auka afköst og eru þær 

framkvæmdir langt komnar. SOS fer með 34,1% eignarhlut í félaginu og er stærsti hluthafinn. Til 

að viðhalda hlutfallslega hlut SOS í félaginu samþykkti sorpstöðin að kaupa hlut í Orkugerðinni í 

byrjun árs. 

Lausn Orkugerðarinnar er hluti af hringrásarhagkerfinu en þar er framleitt kjötmjöl og fita. Aukið 

var við starfsleyfi Orkugerðarinnar og er hún 14 þúsund tonn á ári. 

Endurnýjaður var samningur við SASS en þar fer fram mikilvægt samstarf ásamt vinnu við ákveðin 

verkefni. 

Aðeins hefur hægst á verkefninu um að koma brennsluofni fyrir dýrahræ á Strönd er það m.a. 

vegna áhuga Orkugerðarinnar á að byggja upp slíka starfsemi er þetta þó allt í skoðun. 

SOS hefur tekið miklum breytingum en það eru tækifæri fyrir SOS og þau kalla eftir að 

sveitarfélögin nýti sér það sem boðið er upp á því úrgangsmál er stóra verkefni sveitarfélaganna.  

5. Lögmæti fundarins samkvæmt niðurstöðu kjörbréfanefndar  

Aldís Hafsteinsdóttir formaður kjörbréfanefndar kveður sér hljóðs og gerir grein fyrir kjörbréfum. 

Alls eru 9 kjörnir fulltrúar. Gild kjörbréf eru fyrir 8 aðalfulltrúa og 1 fulltrúi er fjarverandi. 

Fundurinn úrskurðast því lögmætur. 

 

6. Mál til afgreiðslu  

a) Ársskýrsla SOS 2022 - 2023  

Eru henni gerð skil í skýrslu stjórar fyrr á fundinum. 

b) Endurskoðaður ársreikningur 2022  

Anton Kári kynnir ársreikning fyrir árið 2022, þar kemur fram að rekstrarhagnaður nam um 1,5 

m.kr. Samkvæmt efnahagsreikningi er bókfært eigið fé 127,2 m.kr. 

 

 

 



c) Tillaga að fjárhagsáætlun 2024  

Anton Kári kynnir fjárhagsáætlun fyrir árið 2024.  

Helstu tölur eru þær að rekstrartekjur verði áfram 10 m.kr. og rekstrargjöld 16,7 m.kr. Áætlað 

er að hagnaður ársins verði 2,3 m.kr.  

d) Tillaga að gjaldskrá  

Lögð er fram tillaga að breytingum gjaldskrá Sorpstöðvar Suðurlands fyrir árið 2024. 

Tillaga til aðalfundar SOS 27. október 2023 um tekjustofn (gjaldskrá).  

Fram til loka árs 2018 byggði tekjustofn SOS á umsýslugjaldi sem lagt var á allan úrgang sem fór 

til urðunar og var gjaldið 0,76 kr./kg. án vsk. 

Á aðalfundi SOS árið 2018 var tekjugrunni SOS breytt og skyldi hann framvegis byggja á 

brunabótamati sem vigti 70% og á fjölda íbúa sem vigti 30% í hverju sveitarfélagi sem aðild á að 

SOS, sbr. töflu hér að neðan. 

Í töflunni hér á eftir má sjá hvernig gjaldið skiptist á sveitarfélögin sem aðild eiga að SOS gefið að 

markaður tekjustofn Sorpstöðvarinnar á ári sé að fjárhæð 10 m.kr. og ef miðað er við að 

brunabótamat vigti 70% (stofn frá 31. desember 2022) og fjöldi íbúa vigti 30% (1. janúar 2023). Í 

dálknum „Samtals gjald“ má sjá hvernig árgjaldið til SOS skiptist á einstök sveitarfélög m.v. 

fyrrgreindar forsendur.  

Innheimta á gjaldið 1. febrúar og 1. júlí ár hvert. 

 

 

Sveitarfélag Gjald Gjald Samtals gjald %

Skeiða- og Gnúpverjahreppur                       68.750 370.349 439.100 4,39%

Flóahreppur 84.359 214.703 299.063 2,99%

Sveitarfélagið Árborg                             1.339.145 1.880.238 3.219.383 32,19%

Hrunamannahreppur                                 104.139 306.221 410.359 4,10%

Bláskógabyggð                                    152.514 749.763 902.277 9,02%

Grímsnes- og Grafningshreppur                     63.746 848.500 912.246 9,12%

Hveragerðisbær 380.809 530.896 911.705 9,12%

Sorpstöð Rangárvallasýslu 499.960 1.438.384 1.938.344 19,38%

Sveitarfélagið Ölfus                              306.577 660.945 967.522 9,68%

Samtals 3.000.000 7.000.000 10.000.000 100,00%

Sorpstöð Rangárvallasýslu Gjald Gjald Samtals gjald %

Rangárþing ytra 222.337 605.799 828.136 8,28%

Rangárþing eystra 242.474 579.972 822.445 8,22%

Ásahreppur 35.150 252.613 287.763 2,88%

Sorpstöð Rangárvallasýslu 499.960 1.438.384 1.938.344 19,38%

Marktekjur kr. 10.000.000.-

Vægi íbúafjölda 30%

Vægi Brunabótamats 70%

Íbúafjöldi 01.01.23* Brunabótamat 31.12.22**



e) Tillaga um þóknun stjórnar 

Anton Kári Halldórsson formaður leggur fram tillögu um þóknun stjórnar. 

Tillaga til aðalfundar SOS 27. október 2023 um þóknun stjórnar.  

1. Laun stjórnar skulu nema 3,0% af þingfararkaupi fyrir hvern fund. Laun formanns skulu nema 

4,5% af þingfararkaupi fyrir hvern fund. Fyrir aðra fundi skulu þau nema 3% af þingfarakaupi fyrir 

hvern fund.  

2. Fulltrúar í stjórn skulu fá greitt fyrir akstur til og frá fundarstað skv. akstursdagbók í samræmi 

við reglur RSK um aksturskostnað. 

f) Tillögur að breytingum á samþykktum  

Anton Kári Halldórsson formaður leggur fram tillögur að breytingum á samþykktum. 

1. Almennt um byggðasamlagið 

 

1.1. Breytingar á félagaformi og aðildarsveitarfélögin talin upp 

• Þegar nýjar samþykktir hafa verið samþykktar af aðalfundi þarf að beina tilkynningu til 

fyrirtækjaskrár Skattsins um breytt félagaform.  Sorpstöð Suðurlands er ekki skráð sem 

byggðasamlag heldur sem stofnun sveitarfélags og því þarf að tilkynna um breytingar til 

fyrirtækjaskrár Skattsins. 

• Í samræmi við ákvæði sveitarstjórnarlaga er nú lagt til að aðildarsveitarfélögin verði talin 

upp í samþykktum en það var ekki áður. 

• Það hefur verið tekið út ákvæði um að fyrirtæki geti eignast eignarhlut enda er það ekki í 

samræmi við sveitarstjórnarlög. 

 

1.2. Verkefnum breytt og markmið skýrð 

• Breytingar hafa orðið á starfsemi Sorpstöðvarinnar og því tímabært að fara yfir og uppfæra 

ákvæði um verkefni byggðasamlagsins og breytingar eru því lagðar til. 

• Þá eru einnig tiltekin ákveðin markmið í starfseminni sem stjórn ber að vinna að. 

 

2. Eignarhluti, ábyrgðir og heimildir til að skuldbinda aðildarsveitarfélög 

 

2.1. Eignarhluti aðildarsveitarfélaga tiltekinn 

• Áður voru óskýr ákvæði um eignarhluta aðildarsveitarfélaga.  Tekin var ákvörðun um að 

miða tillögu til aðalfundar við að eignarhluti myndi miðast við íbúafjölda hvers sveitarfélags 

óháð því hvernig eignir byggðasamlagsins komu til.  Þetta er mikilvægt atriði ef það kemur 

til slita byggðasamlagsins eða úrsagnar sveitarfélags. 

 



2.2. Fjárhagsleg ábyrgð aðildarsveitarfélaga 

• Áður voru engin ákvæði um fjárhagslega ábyrgð aðildarsveitarfélaga en nú er kveðið á um 

einfalda fjárhagsleg ábyrgð aðildarsveitarfélaga í samræmi við ákvæði sveitarstjórnarlaga. 

 

2.3. Heimild byggðasamlags til að skuldbinda aðildarsveitarfélög 

• Byggðasamlaginu er óheimilt að skuldbinda aðildarsveitarfélög umfram samþykktir, 

samþykkt aðalfundar með staðfestingu sveitarstjórna, fjárhagsáætlun og viðauka við hana.  

Engin ákvæði um þetta í eldri samþykktum. 

 

3. Um aðalfundi og aukaaðalfundi 

• Ákvæði um aðalfundi og aukaaðalfundi endurskrifuð. 

• Áður voru ákvæði um aðalfundi byggðasamlagsins mjög fátækleg en ekki er gert ráð fyrir 

neinum efnislegum breytingum í tillögunni sem liggur fyrir aðalfundi.  Samþykktirnar eiga 

nú að mæla fyrir um þá framkvæmd sem hefur verið viðhöfð þótt ákvæði samþykkta hafi 

ekki fjallað um hana.  Það eru því að sjálfsögðu töluverðar viðbætur. 

• Ákvæði varðandi félagsfund tekin út. 

 

4. Um ályktunarhæfi aðalfundar/aukaaðalfundar, atkvæðagreiðslu og fundargerðir 

• Eins og áður kom fram voru ákvæði um aðalfundi byggðasamlagsins mjög fátækleg en 

tillagan gerir ekki ráð fyrir neinum efnislegum breytingum en um töluverðar viðbætur er 

að ræða. 

• Ákvæði um fundargerðir uppfært m.t.t. núverandi framkvæmdar, ritun í gerðabók lögð af.  

Tillagan vísar til þess að fundargerðir skuli rita í samræmi við ákvæði sveitarstjórnalaga og 

leiðbeiningar frá ráðherra um ritun fundargerða sveitarstjórna. 

 

5. Um starf stjórnar og starfslið byggðasamlagsins 

5.1. Breytingar á orðalagi varðandi starf stjórnar og tilvísun til sveitarstjórnarlaga vegna 
meðferð fjármuna. 

• Breytingar gerðar á orðalagi ákvæðis og tiltekið að stjórn beri ábyrgð á starfsemi 

byggðasamlagsins. 

• Tiltekið að stjórn beri ábyrgð á því að starfsemi byggðasamlagsins samræmist 

sveitarstjórnarlögum og þá sérstaklega hvað varðar meðferð fjármuna.  Til skýringa þá er 

það einungis sveitarstjórn sem getur tekið ákvörðun um úthlutun fjármuna úr sveitasjóði 

og byggðasamlög verður því að reka innan fjárheimilda í samþykktum fjárhagsáætlunum 

eða viðauka.  Sé farið fram úr fjárheimildum samþykktrar fjárhagsáætlunar og ekki gerður 

viðauki (fyrirfram) þá er starfsemi ekki í samræmi við sveitarstjórnarlög hvað þetta varðar. 

 

 



5.2. Ákvæðum bætt við um form á fundarboði fyrir stjórnarfundi 

• Nákvæmari ákvæðum bætt við um hvernig boða skuli stjórnarfundi. 

• Tiltekið að atkvæði formanns ráði ef atkvæði falla jafnt á stjórnarfundi. 

 

5.3. Valkvætt að ráða framkvæmdastjóra og kveðið á um heimildir hans á aðalfundi 

• Tillagan gerir ráð fyrir því að ráðning framkvæmdastjóra sé valkvæð en ekki skyldubundin 

en af eðli máls leiðir að fjárheimildir til ráðningar þurfa að vera í fjárhagsáætlun. 

• Heimildir framkvæmdastjóra á aðalfundi settar inn. 

• Tiltekið að framkvæmdastjóri fari með ráðningarvald og hafi valdheimildir til að veita 

starfsfólki lausn frá starfi. 

 

5.4. Breytingar gerðar á ákvæðum er varða samning við SASS 

• Heimildir stjórnar til samnings við SASS þrengdar og tengdar tilteknum verkefnum.  Eftir 

ábendingu ráðuneytis varðandi samþykktir var ákvæðið þrengt ennfrekar í uppfærðri 

tillögu fyrir aðalfund og gert skýrt að SASS fá ekki framselt vald til ákvörðunartöku. 

 

6. Um fjármál og heimildir til samninga við einkaaðila og aðildarsveitarfélög 

• Kaflinn kemur nýr inn í samþykktirnar í samræmi við kröfur í 94. gr. sveitarstjórnarlaga. 

• Aðalfundur þarf að samþykkja fjárhagsáætlun og vísa henni til aðildarsveitarfélaga til 

samþykktar. 

• Stjórn lætur vinna ársreikning. 

• Heimild sett inn til þess að semja við einkaaðila um framkvæmd tiltekinna verkefna eða 

þjónustu. 

• Heimild sett inn til þess að semja við aðildarsveitarfélög eða Sorpstöð Rangárvallasýslu um 

tiltekin verkefni skv. ákvörðun aðalfundar. 

• Áfram inni í samþykktum heimild til þess að eignast eignarhlut í fyrirtækjum sem starfa á 

sviði úrgangsmála. 

 

7. Um aðild, úrsögn og slit 

7.1. Litlar breytingar á ákvæði um að taka inn ný aðildarsveitarfélög. 

7.2. Tillaga gerð að frekar ítarlegum ákvæðum um úrsögn aðildarsveitarfélags og uppgjör á 
eignarhluta og skuldbindingum. 

7.3. Tillaga gerð að frekar ítarlegum ákvæðum um slit byggðasamlagsins og uppgjör á 

eignarhluta og skuldbindingum. 



8. Um breytingar á samþykktum og gildistökuákvæði 

• Óverulegar breytingar. 

g) Tillögur frá stjórn og aðildarsveitarfélögum  

Stjórn hafði kallað eftir tillögum frá sveitarfélögum um hvaða verkefni ættu að vera 

áhersluverkefni á komandi starfsári. Við nánari umfjöllun stjórnar á áhersluverkefnum er ljóst að 

það er svigrúm fyrir þeim í fjárhagsáætlun og þarf því ekki að taka þær sérstaklega til afgreiðslu 

á fundinum. 

 

Úrgangsgreining – Magn úrgangs og þróun á starfssvæði SOS 2016 – 2022 

Elísabet Björney Lárusdóttir umhverfissérfræðingur hjá SASS 

Elísabet Björney Lárusdóttir fer yfir úrgagnsgreiningu á starfssvæði SOS. Ræðir hún um 

gagnaöflun en greiningin er eins góð og gögnin eru, skráning er mis góð hjá sveitarfélögunum. 

SOS greinir gögn frá þjónustuaðilum sveitarfélaganna. Hún kallar einnig eftir upplýsingum frá 

sveitarfélögum það er gott að bera þau saman við gögn frá þjónustuaðilum. 

Fer hún yfir samanburð á gögnum sveitarfélaga og UST. Það þarf að fara vel yfir hvað 

þjónustuaðilinn er að skila frá sér.  

Ræðir hún um sumarhúsasveitarfélögin en þar eru fáir íbúar en mörg heimili. Heimilum hefur 

fjölgað en heildarmagntölur heimilisúrgangs hefur dregist saman. Fer hún yfir þróun 

úrgagnsmagns eftir flokkum, einnig fer hún yfir ráðstöfun úrgangs á hvert sveitarfélag fyrir sig 

sem skiptist í þrjá flokka, förgun, endurnýtingu og endurvinnslu. Förgun í gegnum árin hefur að 

mestu leyti verið litað timbur og grófur úrgangur. Að meðaltali er úrgangur á hvern íbúa á 

svæðinu um 305 kg., meðaltal á hvern íbúa sem fer í endurnýtingu er 371 kg. og 

endurvinnsluúrgangur er 264 kg. en þessar tölur eru að lækka. Það er mikilvægt að íbúar og 

gámasvæðin flokki vel. 

Ræðir hún um kostnað á sveitarfélag sem er að aukast alls staðar nema í Skeiða- og 

Gnúpverjahreppi, Bláskógabyggð og Rangárvallasýslu. Ræðir hún um samanburð á 

kostnaðaraukningu milli áranna 2021-2022. 

Það er athyglisvert að fylgjast með sorpmálum í Rangárvallasýslu en þar eru aðilar á vegum 

sveitarfélaganna sem sækja úrganginn og förgunin á sér stað að stórum hluta á Strönd. 

Að lokum hvetur hún fulltrúa sveitarfélaganna að vera í sambandi við sig. 

Fundarstjóri gefur orðið laust til máls tekur Jóhanna Ýr Jóhannsdóttir, Sandra Sigurðardóttir, Arna 

Ír Gunnarsdóttir, Sigurjón Vídalín Guðmundsson og Aldís Hafsteinsdóttir. 

 

 



7. Erindi: Steinþór Skúlason forstjóri SS og formaður stjórnar Orkugerðarinnar. Hvert er 

hlutverk Orkugerðarinnar í hringrásarhagkerfinu?  

Steinþór er stjórnarformaður Orkugerðarinnar sem er eina starfandi fyrirtækið landinu á þessu 

svið og getum við verðið stolt að því. Fyrirtækið er upphaflega stofnað 1997 og hóf starfsemi árið 

2000 en strax í upphafi gekk félagið illa og var óskað eftir gjaldþrotaskiptum 2003. 

Lagt var fram nýtt hlutafé og eignir keyptar af bankanum og er SS einn aðila sem tóku þátt í því. 

Árið 2016 er aftur farið í nauðarsamninga og hlutafé aukið.  

Það átti að banna urðun dýraúrganga frá árinu 2010 en það gekk ekki eftir. Á ári eru endurunnin 

um 4.600 tonn í Orkugerðinni frá Reykjagarði og SS og er kostnaðurinn um 53 m.kr. Það er ekki 

búið að leysa málið fyrir landið en það þarf að passa upp á að fjármunir frá ríkinu komi til aðila 

sem hafa verið að vinna að þessum málum.  

Sýnir hann myndband af starfsemi Orkugerðarinnar. 

Orkugerðin er mikilvæg starfsemi varðandi umhverfisstefnu. Sú afurð sem ekki er seld til matar 

eða sem dýrafóður fer til endurvinnslu í Orkugerðinni. Nú hefur afkastagetan tvöfaldast með 

stækkuninni og breytingu á búnaði og komið er starfsleyfi fyrir móttöku á 14 þúsund tonnum.  

Með breytingu á nýjum búnaði hefur helsta breytingin orðið að mikið verður til af heitu vatni en 

einnig á hefur verið lagt upp með lyktareyðingu. Orkugerðin hefur keypt lóðir í kringum 

verksmiðjuna og er verið að hugsa til framtíðar en þar eru miklir möguleikar.  

Kjötmjöl er afburðar áburður og hefur verið notaður til landgræðslu og skógræktar. Nauðsynlegt 

er að stöðva rekstur Orkugerðarinnar í 10 daga á ári og fara í nauðsynlegt viðhald en þá þarf að 

vera til staðar urðunarstaður til að taka á móti úrgagni meðan á þessu stendur, þau hafa verið í 

samtali við Strönd. 

Fer hann yfir hluthafalistann og lykiltölur í rekstri. Eftir margra ára ströggl í rekstri þá eru þeir í 

dag að skila góðu búi.  

Að lokum ræðir hann um að það þurfi að finna lausn til að urða sjálfdauða gripi en ekki má brenna 

þá með sláturúrgangi. Hann óskar eftir þátttöku sveitarfélaganna til að leysa það mál. 

 

8. Erindi: Sandra Brá Jóhannsdóttir framkvæmdastjóri Úrvinnslusjóðs. Hvernig geta 

sveitarfélögin og Úrvinnslusjóður styrkt samstarfið?  

Sandra Brá Jóhannsdóttir, Margrét Kjartansdóttir og Daníel Gunnarsson frá Úrvinnslusjóði. 

Hvernig er hægt að styrkja samstarf sjóðsins við sveitarfélögin. 

Sandra Brá ræðir um mikilvægi virkra samtala við sveitarfélögin, þau munu leggja áherslu á það. 

Fer hún yfir stjórn Úrvinnslusjóðs og ræðir um framleiðendaábyrgð og framlengda 

framleiðendaábyrði sem stuðlar að hringrásakerfi með vöru og þjónustu. Það skiptir máli að vera 

í sambandi og hafa góðar upplýsingar. Úrgangsfræðsla og forvarnir eru mikilvægar og mikilvægt 



að þær komist til skila til neytenda. Úrvinnslusjóður er gegnumstreymissjóður, markmiðið er að 

skila úrvinnslugjaldi til þeirra sem meðhöndla úrganginn og undirbúa endurvinnslu.  

Margrét ræðir um hlutverk sjóðsins sem sér um umsýslu og ráðstöfun úrvinnslugjalda og útbýr 

kerfi til að ráðstafa til þeirra aðila sem eru að skila til úrvinnslu. Úrvinnslugjaldi á að standa undir 

meðhöndlun á söfnunarstöð, flutningi hans til móttökustöðvar og endurvinnslu og endurnýtingu.  

Vöruflokkarnir skiptist í 20 flokka, hver vöruflokkur er fjárhagslega sjálfstæður og eru tekjur hvers 

flokks eyrnamerktar honum. 

Tilgangur og markmið með sérstakri söfnun er að halda úrgangsflokkum aðskildum með því er 

auðveldara að forgangsraða og það verður minna efnistap og það dregur úr þörf á urðun.  

Það er einnig mikilvægt að safna úrgagni úti á víðavangi með því næst góð náttúruvernd.  

 

Daníel fer hann yfir tölulegar upplýsingar um úrgangsmál. 

 

9. Almennar umræður  

Fundarstjóri gefur orðið laust. Enginn tekur til máls. 

 

10. Afgreiðsla á b. lið og tillögum c., d., e., f. og g. í 6. dagskrárlið  

Fundarstjóri gefur orðið laust um tillögur. Enginn tekur til máls.  

 

b) Lagt er til að endurskoðaður ársreikningur 2022 verði samþykktur.  

Tillagan er borin undir atkvæði og samþykkt samhljóða.  

c) Lagt er til að fjárhagsáætlun 2024 verði samþykkt. 

Tillagan er borin undir atkvæði og samþykkt samhljóða. 

d) Lagt er til að gjaldskrá verði samþykkt.  

Tillagan er borin undir atkvæði og samþykkt samhljóða.  

e) Lagt er til að tillaga um þóknun stjórnar verði samþykkt. 

Tillagan er borin undir atkvæði og samþykkt samhljóða. 

f) Lagt er til að tillögur að breytingum á samþykktum verði samþykkar 

Tillögur eru bornar undir atkvæði og samþykktar samhljóða. 

g) Lagt er til að tillögur frá stjórn og aðildarsveitarfélögum verði samþykktar. 

Engar aðrar tillögur berast sem þarf að afgreiða sérstaklega.  



 

11. Kosningar Stjórn Sorpstöðvar Suðurlands, 5 menn og 5 til vara 

Stjórn Sorpstöðvar Suðurlands, 5 menn og 5 til vara 

Aldís Hafsteinsdóttir, leggur fram tillögu kjörnefndar að stjórn SOS. 
 

Aðalmenn:     Varamenn: 

Anton Kári Halldórsson, Rangárþ. eystra  Eggert Valur Guðmundsson, Rangárþ. ytra 

Ása Valdís Árnadóttir, GOGG.   Haraldur Þór Jónsson, Skeiða- og Gnúpv.hr. 

Bragi Bjarnason, Sveitarf. Árborg  Sveinn Ægir Birgisson, Sveitarf. Árborg 

Fjóla St. Kristinsdóttir, Sveitarf. Árborg Helga Lind Pálsdóttir, Sveitarf. Árborg 

Dagný Sif Sigurbjörnsdóttir, Hveragerðisbær Ingibjörg Kjartansdóttir, Sveitarf. Ölfus 

Kjörnefnd leggur til að Anton Kári Halldórsson verði formaður og Bragi Bjarnason verði 

varaformaður. 

Tillagan að stjórn er borin undir atkvæði og samþykkt samhljóða. 

Tillaga að formanni og varaformanni er borin undir atkvæði og samþykkt samhljóða. 

 

Formaður slítur fundi kl. 10:15 

Rósa Sif Jónsdóttir, fundarritari. 

 

 


